
ACTA  DA XUNTA ORDINARIA DA FACULTADE DE HISTORIA DO 
25 DE NOVEMBRO DE 2025

Asistentes: 
 
Presidente 
Prada Rodríguez, Julio 
 
Vicedecanos 
Presedo Garazo, Antonio 
Arribas Álvarez, Mª Carmen 
 
Secretario 
Rodríguez Teijeiro, Domingo 
 
PDI 
López Díaz, María 
Pérez Rodríguez, Fco. Javier 
 
PDI contratado 
Campos Álvarez, Xosé Ramón 
 
Representante alumado 3º ciclo 
Lozano Ramírez, Amado Tierra 
 
PTXAS 
Castro Vázquez, Mª Carmen 
 
Excusan asistencia 
PDI 
Barriocanal López, Yolanda 
De Uña Álvarez, Elena Pilar 
Pérez Losada, Fermin 
Reboreda Morillo, Susana 
 
 

A reunión realizase de xeito presencial na sala de 
profesorado (Edificio de Facultades) e de xeito 
telemático na Sala de Xuntas 1 da Facultade de Historia, 
coa participación dos membros que se citan á marxe o 
martes 25 de novembro ás 12,00 h en segunda e 
definitiva convocatoria, co obxecto de tratar os 
seguintes puntos da orde do día: 

 
1. Aprobación, se procede, da acta 

correspondente á sesión ordinaria do día 17 de 
novembro de 2025. 

2. Informe do presidente. 
3. Aprobación, se procede, dos seguintes puntos 

xa validados en Comisión de calidade: 
3.1. R1 MC-02. Informe anual de QSP recibidas 

(curso 2023/2024).  
3.2. R1 DE-01 P1. Plan anual de xestión do 

Centro (curso 2023/2024).  
3.3. R1 MC-05. Informe de resultados de 

satisfacción propios da Facultade de Historia 
(curso 2024/2025).  

3.4. R3 DO-0201 P1. Informes de coordinación 
das titulacións adscritas ao Centro (curso 
2024/2025). [Grao en Xeografía e Historia e 
Mestrado en Xestión, Protección e 
Valoración do Patrimonio Cultural].  

3.5. R2 DO-0203. Informe final de avaliación do 
PAT-ANAE (curso 2024/2025). 

3.6. Programa de aforro enerxético e reciclaxe 
Facultade de Historia. 

4. Aprobación, se procede, da oferta de materias 
optativas para o curso 2026/2027. 

5. Aprobación, se procede, do límite de prazas 
para o Grao en Xeografía e Historia e para o 
PCEO para o curso 2026/2027. 

6. Aprobación, se procede, da proposta de premio 
extraordinario de Grao de Dona Sara Zas Rivas. 

7. Aprobación, se procede, da PDA para o 
curso 2026/2027 e da adscrición das 
materias de formación básica do plano de 
estudos do grao de xeografía e historia 
unicamente ao Departamento de Historia, 
Arte e Xeografía. 

8. Aprobación, se procede, da PDA para o 
curso 2026/2027 do Mestrado 
Interuniversitario en Arqueoloxía e 
Ciencias da Antiguidade. 

9. Aprobación, se procede, da PDA para o 
curso 2026/2027 do Mestrado en 
Valoración, Xestión e Protección do 
Patrimonio Cultural. 

10. Asuntos de urxencia. 
11. Rolda de intervencións. 

 
 
 
 

 O decano dá lectura aos nomes dos membros da Xunta de Facultade que 
desculpan a súa ausencia á sesión, e que se relacionan á marxe desta acta. 

 
1. Aprobación, se procede, da acta correspondente á sesión ordinaria 

do día 17 de novembro de 2025. 

 
Aprobase a Acta por asentimento. 

 
2. Informe do presidente. 

Informa, en primeiro lugar, de que o curso comezou con total 
normalidade malia diversos desaxustes na contratación do 
profesorado interino de substitución que se incorporou máis tarde 
do previsto ao non resolverse o respectivo concurso, aínda que 
nestes casos comezaron a impartir aulas profesorado invitado, o 
mesmo que nos casos en foi preciso cubrir unha baixa de longa 
duración de última hora ou que esas listas de agarda estaban 
esgotadas no momento de iniciarse o curso. 
 A continuación informa de que a data na que se vai a producir a 
Acreditación Institucional por parte da ACSUG quedou fixada para 
o día 18 de decembro e onte, día 24 de novembro, foinos 
comunicada a axenda da visita, polo que en breve porase en 
contacto cos representantes dos diferentes sectores que deberían 
estar presentes, ben presencialmente ben en remoto a través do 
campus virtual. Entrementres continúase co desenvolvemento da 

axenda de calidade e pensamos que na derradeira xuntanza do 
curso académico, que está previsto celebrar o vindeiro 19 de 
decembro, un día despois do procesos de renovación da 
acreditación institucional, poidan someterse a aprobación novos 
documentos. 
 Con relación ao plano de difusión das titulacións da Facultade, 
informa que xa se teñen axendadas 5 datas paras as xornadas de 
Coñece o Campus que se desenvolven conxuntamente por todos os 
Centros do Campus coordinadas polo Vicerreitorado: 17 de 
decembro, 13 de xaneiro, 14 de xaneiro, 24 de marzo e 7 de abril.  
Asemade, o Centro estivo presente nun taller celebrado o 24 de 
novembro no Instituto das Lagoas no que estivo o propio decano e 
Begoña Garrido, de Xeitura, e está previsto celebrar un segundo no 
Divina Pastora así como un número aínda indeterminado de feiras 
educativas que se desenvolverán en diferentes puntos de Galicia, 
neste caso a través do Vicerreitorado do Campus dada a 
imposibilidade de asumir este custo en solitario por parte dos 
diferentes Centros. 
 Por último, con relación á execución do orzamento sinala que 
aínda que dará conta polo miúdo na xuntanza que está previsto 
convocar para o 19 de decembro executouse a totalidade do mesmo, 
agás os clásicos restos de diferentes partidas, estando só pendentes 
algunhas das dietas do profesorado do Mestrado de Arqueoloxía e 
Ciencias da Antigüidade. 

 
 

3. Aprobación, se procede, dos seguintes puntos xa validados en 
Comisión de calidade: 

3.1. R1 MC-02. Informe anual de QSP recibidas (curso 2023/2024).  
3.2. R1 DE-01 P1. Plan anual de xestión do Centro (curso 

2023/2024).  
3.3. R1 MC-05. Informe de resultados de satisfacción propios da 

Facultade de Historia (curso 2024/2025).  
3.4. R3 DO-0201 P1. Informes de coordinación das titulacións 

adscritas ao Centro (curso 2024/2025). [Grao en Xeografía e 
Historia e Mestrado en Xestión, Protección e Valoración do 
Patrimonio Cultural].  

3.5. R2 DO-0203. Informe final de avaliación do PAT-ANAE (curso 
2024/2025). 

3.6. Programa de aforro enerxético e reciclaxe Facultade de Historia. 

 
Aprobados por asentimento. 

4. Aprobación, se procede, da oferta de materias optativas para o curso 
2026/2027. 

O decano lembra que ao manterse o número de horas da PDA, nesta 
ocasión volve a ser posible que se oferten a totalidade das optativas 
en beneficio do propio alumnado, polo que o que se somete a 
votación é a oferta da totalidade das materias que figuran no plano 
de Estudos. 
 
Apróbase a proposta por asentimento. 
 

5. Aprobación, se procede, do límite de prazas para o Grao en 
Xeografía e Historia e para o PCEO para o curso 2026/2027. 

O decano explica que a proposta mantén as 40 prazas do alumnado 
do Grao en Xeografía e Historia e as 10 para alumnado do PCEO, 
dos que 5 corresponderían ao Centro ao igual que en pasados 
cursos. 

 
Aprobase por asentimento. 

 
6. Aprobación, se procede, da PDA para o curso 2026/2027 e da 

adscrición das materias de formación básica do plano de estudos do 
grao de xeografía e historia unicamente ao Departamento de 
Historia, Arte e Xeografía. 

O decano explica que o pasado 31 de outubro recibiuse a 
documentación correspondente á PDA do vindeiro curso 
2026/2027 enviada dende a Dirección da Área de Análise 
Estratéxica Docente. Na PDA máxima correspondente ao Centro 
figuraban exactamente as mesmas horas que as aprobadas para o 
pasado curso académico, é dicir 2.741 horas do máximo teórico de 
3.077 que se nos comunicara. En consecuencia púxose en contacto 
co seu responsable, Miguel Rodríguez Pérez, para que explicase a 
que se debía ese descenso, tendo en conta, ademais, que os criterios 
de elaboración da PDA do vindeiro curso académico aprobados no 
Consello de Goberno de 10 de outubro de 2025 establecen que se 
nalgún centro a diferencia entre a PDA calculada para o curso 
2026/27 e a asignada para o curso 2025/26 é menor do 5% en valor 
absoluto, manterase, como máximo, a mesma PDA aprobada polo 
Consello de Goberno para o curso 2025/26. Segundo comunicou o 
número de horas que sae segundo o total de horas matriculadas 
sería de 2820 (que debería ser o máximo teórico asignado, é dicir 
257 horas menos que o pasado curso), pero na súa interpretación 
“horas asignadas” corresponde a “horas aprobadas pola COAP” e 
como as horas aprobadas foron de 2.741 e o máximo teórico deste 
curso supón un 2,9% máis manteríase a PDA do pasado curso, é 



 

Facultade de Historia 
 
Xunta de Facultade 

  

 
 

5 
 
 

dicir, as 2.741, aínda que comunicou que consideraba que podía 
xustificarse un incremento ata ese máximo teórico de 2820. O 
decano continúa explicando que solicitou do devandito responsable 
da Dirección da Área de Análise Estratéxica Docente que consultase 
co Vicerreitorado competente se a expresión “diferenza entre PDA 
asignada” é equivalente, efectivamente, a “PDA aprobada”, porque 
o significado literal de “asignada”, se non se substitúe por 
“aprobada” ou “finalmente asignada” non só induce a erro senón 
que non resulta acorde ao significado que lle atribúen a esta palabra 
os dicionarios da RAG e da RAE. 
En calquera caso parece evidente que para tentar minimizar futuras 
reducións de grupos sería conveniente aproximarse lixeiramente a 
esa cantidade máxima de horas, polo que unha vez que o profesor 
Xosé Ramón Campos solicitou a redución a dous dos tres grupos da 
Materia Historia de América precolombina y colonial de primeiro 
curso propúxose o incremento a dous grupos das materias de 
Historia Medieval Universal, Historia Medieval da Península Ibérica 
e Historia da Arte Moderna, cousa que foi aceptada polo 
profesorado responsable destas materias, polo que quedan 
unificadas a dous grupos todas as materias de 2º e 3º curso. Tamén 
se propón subir a 15 horas a materia de TFG e a 15 horas a materia 
de Prácticas. Estas son horas que están efectivamente asignadas en 
POD para os seus responsables e que se asignarán a titorías do 
alumnado. Se se aproba esta proposta solicitaríamos elevar a nosa 
PDA máxima ata as 2.785 horas, cousa que, polo sinalado 
anteriormente, require ser xustificada e ser elevada á COAP para a 
súa aprobación, sendo esta a razón do escrito que tamén se 
acompaña para que a Xunta de Centro mostre o seu parecer. 
Con relación á indicación que figura nos criterios de elaboración da 
PDA de que para a asignación de materias de formación básica os 
centros deben elaborar unha lista priorizada de Departamentos que 
poidan asumir o encargo, a Xunta acorda “Propoñer, ao igual que 
en cursos pasados, a adscrición das materias de formación básica do 
plano de Estudos do Grao de Xeografía e Historia unicamente ao 
Departamento de Historia, Arte e Xeografía”, fundándose entre 
outras nas seguintes razóns: 

1. A planificación docente e, en particular, os contidos das 
devanditas materias non aconsellan outra adscrición, por ser 
este o único Departamento que conta con profesorado 
especializado. Neste senso, debe terse en conta que a natureza 
omnicomprensiva deste (reúne a todas as Áreas de Historia, Arte 
e Xeografía) determina que non existan na Universidade de 
Vigo Departamentos que puideran considerarse afíns como 
sucedería, por exemplo, se as devanditas Áreas formasen parte 
de Departamentos diferentes. 

2. A totalidade das Áreas implicadas contan coas súas 
correspondentes listas de agarda activas, polo que non é 
previsible que se produzan problemas de asignación de 
docencia. 

 
 
Aprobase a PDA por asentimento. 
 

7. Aprobación, se procede, da PDA para o curso 2026/2027 do Mestrado 
Interuniversitario en Arqueoloxía e Ciencias da Antiguidade. 

 
Aprobase por asentimento. 
 

8. Aprobación, se procede, da PDA para o curso 2026/2027 do Mestrado en 
Valoración, Xestión e Protección do Patrimonio Cultural. 

 
Aprobase por asentimento. 
 

9. Aprobación, se procede, da proposta de premio extraordinario de Grao 
de Dona Sara Zas Rivas. 

Comenta o decano a proposta se asigna automáticamente en función 
do expediente.  
Se aproba por asentimento 
 
 

10. Asuntos de urxencia. 

Non hai 
 
 

11. Rolda de intervencións. 

 
Non hai 

Remata a sesión ás 13,00 h do día 25 de novembro de 2025, da que eu 
como secretario dou fe co visto e prace do decano. 
 
 
 
 
  O decano       O secretario  
  
 
 
 
Julio Prada Rodríguez    Domingo Rodríguez Teijeiro 

